
Къэбэрдей-Балъкъэрым и 
Iэтащхьэ КIуэкIуэ Казбек хэ-
тащ УФ-м и Къэрал Советым 
«Транспорт» унэтIыныгъэмкIэ 
и комиссэм онлайн щIыкIэу 
иригъэкIуэкIа зэIущIэм.

УРЫСЕЙ Федерацэм и Пра-
вительствэм мы лъэхъэнэм 
щы хоплъэ щIыналъэхэм жыла-
гъуэ транспорт IэнатIэм зы ще-
гъэу жьыным хуэгъэзауэ ягъэ-
хьэзыр зэзыгъэуIу проектым.

Зи гугъу тщIы зэхыхьэм щы-
зэрихьэлIахэр щыгъуазэ ящIащ 
«ФIагъ лъагэ зиIэ гъуэгу шына-
гъуэншэхэр» лъэпкъ проектым 
и гъэзэщIэным хыхьэу, щIына-
лъэхэм жылагъуэ транспортым 
зыщегъэужьыным хуэгъэзауэ 
мы зэманым зэхагъэува Iуэху 
еплъыкIэхэр зыхуэдэм.

ЗэIущIэр къызэIуихащ УФ-м и 
Президентым и дэIэпыкъуэгъу 
Левитин Игорь. ЩIыналъэхэм  я 
Iэтащхьэхэмрэ Iуэхур зэгъэ щIы-
лIа министерствэхэмрэ  хъуэхъу 
псалъэкIэ захуигъэзащ УФ-м и 
Правительствэм и Уна фэщIым 
и къуэдзэ Хуснуллин Марат.

Урысей Федерацэм и Къэрал 
Советым и Президиумым зи 
гугъу тщIы Iуэхум ехьэлIауэ 
2021 гъэм жэпуэгъуэм и 19-м 
зэIущIэ иригъэкIуэкIат. Абы 
зыщытеп сэ лъыхьахэм япкъ ит-
кIэ, УФ-м и Президент Путин 
Владимир ищIа унафэр я те-
гъэщIапIэу, къэралым и Пра-

Ди республикэм щагъэлъапIэ япэ 
телерадионэтынхэр къэтын щыщIа-
дза махуэхэр. ЛIэщIыгъуэм нэсащ ди 
щIыналъэм радио япэу къызэ-
рыщыпсалъэрэ, илъэс 65-рэ мэхъу те-
левизорхэм ди деж япэу лэжьэн 
зэрыщыщIадзэрэ. Ди щIыналъэм и 
тхыдэм и дежкIэ мыхьэнэшхуэ зиIэ а 
IуэхугъуэхэмкIэ КъБР-м и Iэтащ-           
хьэ КIуэкIуэ Казбек иджыблагъэ 
ехъуэ хъуащ «Къэбэрдей-Балъкъэр» 
КъТРК-м и лэжьакIуэхэм.

«ПЩIЭ зыхуэсщI ныбжьэгъухэ! Илъэс 

вительствэм щIидзащ щIына-
лъэхэм жылагъуэм къигъэ-
сэбэп транспортым зыщегъэу-
жьыным хуэ гъэза зэзыгъэуIу 

проектыр гъэ хьэзырыным.
Онлайн-зэхыхьэм мызэкIэ нэ-

хъыбэу зи гугъу щащIар жыла-
гъуэ транспортым и къэгъэщIэ-

рэщIэжыным мылъкушхуэ 
хэлъ хьэн, абы папщIи инвес-
торхэр къыдэхьэхын зэры-
хуейрщ. КъищынэмыщIауэ, зэ-

IущIэм хэтахэм къыхагъэщащ 
къалэхэмрэ къуажэхэмрэ авто-
бусхэр нэхъ къыщыувыIэпхъэу 
къалъытэр социальнэ ухуэны-
гъэхэр здэщыIэхэмрэ цIыхухэр 
нэхъыбэу щыпсэу щIыпIэхэмрэ 
арауэ зэрыщытри.

Къэбэрдей-Балкъэрыр къэт-
щтэнщи, зи гугъу тщIы Iуэхум 
ехьэлIауэ республикэм къыщы-
зэрагъэпэща комиссэм хэтхэр 
КIуэкIуэ Казбек и унафэкIэ 
хэплъащ жылагъуэ транспор-
тым щыщу муниципальнэ къы-
зэгъэпэщыныгъэр зыхуеину 
бжыгъэр зыхуэдэми.

«Автобусхэм я теплъэмрэ ин-
фраструктурэмрэ зегъэхъуэ-
жыныр нэхъыбэу зыхуэу нэтIар, 
хабзэм къызэригъэуву, я лэ-
жьыгъэр щызэблэу къэмы-
хъурэ шынагъуэншэу цIыхухэр 
къешэкIынырщ, уэрамхэри          
нэхъ щызекIуэгъуафIэ щIы-
нырщ. Зи гугъу тщIы лэжьы-
гъэр Iыхьэ-Iыхьэу зэпыгъэщ-
хьэ хукIащи, и гъэзэщIэным 
2023 гъэм щIэддзэнущ», - къы-
хигъэщащ КIуэ кIуэ Казбек, он-
лайн-зэхыхьэм кърикIуахэм 
щыхэплъэжым.

КЪУМАХУЭ Аслъэн.

Гъэ  къакIуэ  ирихьэлIэу

Зыужьыныгъэр  зи  гъуэгу
95-рэ ипэкIэ Къэбэрдей-Балъкъэрым 
щыIуащ езым и радиовещанэ станцым 
къиIукI макъхэр, абы иужькIэ илъэс 30 
дэкIри, цIыхухэр еплъыфащ ди телеви-
денэм къит япэ нэтынхэм. Апхуэ  диз 
илъэс хъуауэ щIыналъэ радиомрэ теле-
виденэмрэ я IэщIагъэлIхэр жыджэру 
хэтщ республикэм щекIуэкI Iуэху гъуэ-
хэм, зэхъуэкIыныгъэхэм, - щетх КIуэ-
кIуэм Инстаграмым щиIэ напэ кIуэ-
цIым.

«Къэбэрдей-Балъкъэр» КъТРК-р 
нобэ республикэм и хъыбарегъащIэ Iэ-
натIэм щынэхъ пашэ IуэхущIапIэхэм 

ящыщщ. Абы зыIэригъэхьа ехъулIэны-
гъэхэр я фIыщIэщ зи IэщIагъэмкIэ 
зэфIэкI лъагэхэр зыбгъэдэлъ, зи лэ-
жьыгъэм гурэ псэкIэ, пэжу пэрыт, зи 
 къалэнхэр зэфIэхыным творческэу 
бгъэдыхьэ лэжьакIуэ гумызагъэхэм. Уи 
гуапэ мыхъуу къанэркъым ком панием и 
иджырей IэщIагъэлIхэм япэ ита журна-
лист нэхъыжьхэм зэтраубла Iуэху зе-
хьэкIэ мардэхэр зэрахъумэр, ахэр 
зэрырагъэфIакIуэр, апхуэдэуи лэжьы-
гъэм къыхыхьэ бгъэ ды хьэкIэщIхэр къы-
зэращтэр, журналист нэсым и щэным 
зэрытетыр, сыт хуэдэ хъыбарри псын-

щIэу икIи пэжыр и лъабжьэу цIыхухэм я 
деж зэрынахьэсыр.

Си фIэщ мэхъу вбгъэдэлъ Iэзагъым, 
фи къалэнхэм фазэ рыхуэпэжым, зы-
хэфщIэ жэуаплыныгъэм телерадио-
компанием къыпэщылъ Iуэхухэр ехъу-
лIэныгъэкIэ зэрызэфIэвгъэкIыфыну Iэ-
малхэр къызэрыфхузэIуахыр.

Сынывохъуэхъу фи IэнатIэм епха ма-
хуэшхуэмкIэ. Узыншагъэ быдэ фиIэу, 
творческэ ехъулIэныгъэщIэхэр зыIэрыв-
гъэхьэу фы лэ жьэну си гуапэщ».

Къэбэрдей-Балъкъэрым щIыхь зиIэ и 
журналист Къэзанш Людмилэ зи пашэ 
республикэм и хъыбарегъащIэ Iуэху-
щIапIэ пэрытым, зэфIэкI лъагэ зыб-
гъэдэлъ IэщIагъэлIхэмкIэ къулейм, тех-
никэ и лъэны къуэкIэ лъабжьэ быдэ 
зэзыгъэгъуэтам, махуэ къэси лэжьы-
гъэшхуэ щызэфIах. Къэбэрдей-Балъ-
къэрым щызекIуэ къэралыбзищым кIи 
къызэгъэпэщауэ абы щагъэхьэзыр ди 
щIыналъэм и цIыху цIэрыIуэхэм, щIы-
пIэм къыщыхъу-къыщыщIэхэм ятеухуа 
нэтын хьэлэмэтхэр. А программэхэм 
ущоплъыф, ущодэIуэф «Россия 1», 
«Россия 24», «Радио России» телерадио-
каналхэм. Мэлажьэ Интернет на-
пэкIуэцIри. Илъэси 10-м нэсащи, компа-
ниер бжыгъэр зи лъабжьэ нэтыным 
техьащ.

Ди лэжьэгъу лъапIэхэм, ныбжьэгъуфI-
хэм я махуэшхуэмкIэ йохъуэхъу «Адыгэ 
псалъэ» газетым и редакцэри. Зыпэрыт 
IэнатIэр ирагъэфIакIуэу, творческэ 
зыужьыныгъэрэ къэлъыхъуэныгъэрэ 
зэи щымыщIэу, узыншэу Тхьэм игъэ-
лажьэ!

КЪАРДЭН  Маритэ.

Iэ плъыжьым и дунейпсо ма-
хуэщ. Сабийхэр зауэхэм, лъы-
гъажэхэм хэтын хуей зэрыхъур, 
залымыгъэ зехьэным ираху-
лIэныр мыдэным хуэгъэпсауэ 
2004 гъэ лъандэрэ ирагъэкIуэкI. 

1929 гъэм Налшык щIыпIэ 
мыхьэнэ зиIэ курорт хъуащ.

1957 гъэм Кавказ Ищхъэрэм 
щыяпэу Налшык телевиденэм 
лэ жьэн щыщIидзащ.

1884 гъэм къалъхуащ Тыркум 
щыпсэуа адыгэ тхакIуэ, дунейпсо 
литературэм и классикыу къа-
лъытэ Хьэткъуэ Умар (Омер 
Сейфеддин).

1938 гъэм къалъхуащ усакIуэ, 

Дунейпсо Арт Комитетым и вице-президент, академик 
Бейтыгъуэн Iэуес зи пашэ гуп лэжьыгъэ IуэхукIэ Осетие 
Ипщэ Республикэм щыIащ.

IЭУЕС щIыналъэм и унафэщIхэм хъыбар зэраригъэщIам 
 тету, лъэпкъ щэнхабзэмрэ гъуазджэмрэ хъумэным, абыхэм 
зегъэужьыным ехьэлIа лэжьыгъэшхуэ зэращIэм, апхуэдэуи 
Дунейпсо Арт комитетыр къызэрызэрагъэпэщрэ илъэс 30 
 зэ рырикъум папщIэ, Осетие Ипщэ Республикэм и щIы- 
 хьы цIэхэр къыфIащащ КъБР-м щыщ цIыху зыбжанэм. 
Апхуэдэу а щIыналъэм щIыхь зиIэ и артисткэ хъуахэщ КъБР-м 
и къэрал Музыкэ театрым и солисткэхэу Мамбэт Мадинэрэ 
Мэз Джульеттэрэ, Шэшэн Республикэм уэрэдымрэ къафэм-
кIэ и «Нохчи» къэрал IуэрыIуатэ ансамблым и уэрэджыIакIуэ 
Парсановэ Таисэ, «Осетие Ипщэ Республикэм гъуазджэ хэм-
кIэ щIыхь  зиIэ и лэжьакIуэ» цIэ лъапIэр къыфIащащ адыгэ 
лъэпкъ къафэхэмкIэ «Шагъдий» цIыхубэ ансамблым и ху-
дожест веннэ унафэщI икIи и балетмейстер нэхъыщхьэ Унэжо-
къуэ Заремэ.

- И гулъытэм папщIэ фIыщIэшхуэ хузощI щIыналъэм и Iэ-
тащ хьэм. РеспубликэщIэм ехъулIэныгъэ иIэну, сыт и 
лъэныкъуэ кIи зиужьыну, ефIэкIуэну си гуапэщ, - жеIэ Бейты-
гъуэным.

Iэуес зи пашэ гупыр етIуанэ махуэм ирагъэблэгъащ Цхин-
вал къалэм дэт Осетие Ипщэ къэрал университетым и рек- 
тор, педагогикэ щIэныгъэхэмкIэ кандидат, профессор Тедеев 
 Вадим. Хэгъэрейр хьэщIэхэм гуапэу къаIущIащ. Абыхэм 
 ирагъэлъэгъуащ университетыр, еджапIэ нэхъыщхьэм и про-
фессор-егъэджакIуэ гупыр ирагъэцIыхуащ, СурэтыщI гъуаз-
джэхэмкIэ музейм (ари университетым хэтщ), Лъахэхутэ, Зоо-
логие музейхэм зыщрагъэплъыхьащ.

ЗэIущIэм и зы Iыхьэ гуапэу щытащ Дунейпсо Арт                                                
Ко митетым и «Дыщэ пегас» дамыгъэ лъапIэр Бейтыгъуэным 
Тедеев Вадим зэрыритар. Ар IэщIагъэлIым хуагъэфэщащ 
 дунейм щыпсэу лъэпкъхэр зэкъуэгъэувэным, зэгурыIуэу 
псэуным, къытщIэхъуэ щIэблэр дахагъэмрэ гуапагъэмрэ я  
 гъуазэу къэгъэтэджыным папщIэ хузэфIэкIахэм пэкIуэу. И 
вузыр, абы щылажьэ егъэджакIуэхэмрэ щеджэ студентхэм- 
рэ фIыуэ зылъагъу, профессиональнэ щIэныгъэ егъэгъуэ-
тыныр зыхуей хуэзэу къызэзыгъэпэщыф унафэщIым и хэ-              
кур, и лъэпкъыр зыпищI щыIэкъым икIи псэкIэ къулей щIэб-          
лэ гъэ сэнырщ абы и къалэн нэхъыщхьэ дыдэр зыхилъагъуэр.

1932 гъэм къызэIуаха, Тибилов А. А. и цIэр зезыхьэ Осетие 
Ипщэ къэрал университетыр, республикэм еджапIэ нэхъыщ-
хьэу ит закъуэр, мы гъэм илъэс 90 ирокъу. Ар щагъэлъэпIэну 
махуэхэм хэтыну ирагъэблэгъащ Дунейпсо Арт Коми тетым и 
лIыкIуэхэр.

- Ди гуапэу иджыри зэ дыкIуэнщ Осетие Ипщэм, универси-
тетым и махуэшхуэри абы и лэжьакIуэхэмрэ и еджакIуэхэмрэ 
ядэтIыгъынщ, дунейм тет лъэпкъхэр зэрызэкъуэтымрэ зэры-
зэкъуэшымрэ и щыхьэту, - къыхигъэщащ и гуапэу Бейтыгъуэн 
Iэуес.

ИСТЭПАН  Залинэ.

ЗэфIэкI лъагэ зыбгъэдэлъ, 
нэмысышхуэрэ хабзэрэ зы-
хэлъ, лэжьыгъэм и къызэгъэ-
пэщакIуэ хьэлэмэт, жылагъуэ 
Iуэхухэри жыджэру дэзы-
гъэкIыф цIыху гуащIафIэущ 
ди тхыгъэр зытеухуа бзылъ-
хугъэр ди щIыналъэм къы-
зэры щацIыхур. Ар Щоджэн 
Риммэ Хьэсэн и пхъурщ. 
 Аруан щIыналъэм, абы и къа-
лащхьэ Нарткъалэ зыIэри-
гъэхьэ ехъулIэныгъэхэм, шэч 
хэмылъу, и Iыхьэ ин хэлъщ 
абы. ЩIэблэр егъэджэнымрэ 
гъэсэнымрэ зи гуащIэ куэд 
хуэзыгъэпса, а IэнатIэр егъэ-
фIэкIуэнымкIэ лэжьыгъэш-
хуэ зэфIэзыха Щоджэн Рим-
мэ и ныбжьыр мы махуэхэм 
илъэс бжыгъэ дахэ ирокъу.

СССР-м, УФ-м, КъБР-м егъэ-
джэныгъэмрэ щIэныгъэмкIэ           
я министерствэхэм я щIыхь 
тхылъ хэр, Дунейпсо Адыгэ 
Хасэм, Урысей Федерацэм 
щып сэу лъэпкъхэм я зэгухьэ-
ныгъэм, «Ди къэкIуэнур» цIэр 
зезыхьэ дунейпсо псапащIэ 
фондым, нэгъуэщI къэрал 
 Iуэ ху щIапIэхэми къабгъэдэкI 
дипломхэр, фIыщIэ тхылъхэр, 
«2002 гъэм Урысейм и цIыху 
пажэ», «КъБР-м цIыхубэм 
 социальнэу защIэгъэкъуэным-
кIэ щIыхь зиIэ и лэжьакIуэ» цIэ 
лъагэхэр, медалхэр, нэгъуэщI 
къэрал дамыгъэ лъапIэхэр - а 
псори хуагъэфэщащ Щоджэн 
Риммэ. Псалъэ лей хэмылъу 
гурыIуэгъуэщ гъащIэм зригъэу-
вэлIа дэтхэнэ IэнатIэми ар гурэ 
псэкIэ, жэуаплыныгъэ лъагэ 
зы хищIэрэ гудзакъэ иIэу зэ-
рыпэрытар.

Лэскэн районым хыхьэ Урыху 
адыгэ жылэм 1952 гъэм и ма-
заем и 11-м къыщалъхуащ Що-
джэныр. Школ нэужьым Рим-
мэ ед жэным щыпищащ 
 КъБКъУ-м. 1975 гъэм абы ехъу-
лIэныгъэкIэ къиухащ хамэ 
къэралыбзэхэмкIэ абы и къу-
дамэр икIи «инджылызыбзэм-
кIэ егъэджакIуэ» IэщIагъэр 
игъуэ тауэ лэжьэн щыщIидзащ 
щалъхуа Урыху къуажэм дэт 
курыт школым. ПсэкIэ къыхиха 
IэщIагъэм зэрырилажьэм гу-
къыдэжышхуэ къритырт Що-
джэным. Егъэджэныгъэ-гъэ сэ-
ныгъэм хэлъ щэхухэм щIэх 
дыдэу щыгъуазэ хъуащ, зы хы-
хьа гупми фIыуэ яхэзэгъащ. 
Лэжьыгъэм жыджэру, жэуап-
лыныгъэр зыхищIэу пэрыува 
бзылъхугъэ цIыкIум къызэ-
гъэпэщакIуэ зэфIэкI зэрыб-
гъэдэлъым гу лъамытэу къэ-
накъым. ЕджапIэм щызэхэт 
комсомол зэгухьэныгъэм, 

Гъунэгъу республикэм
и гулъытэ гуапэ

Зи цIэр фIыкIэ Iуа
адыгэ бзылъхугъэ

иужь кIэ парт организацэм я 
 секретарь хъуащ ар. А лъэ-
хъэнэм апхуэдэ къалэнхэр зы-
хуагъэфащэр дзыхь зрагъэз, 
пщIэ зыхуащI цIыхухэрт. Ап хуэ-
дэ цIыхур сыт хуэдэ лъэны-
къуэкIи щапхъэу щытын хуейт.

Зи цIэр фIыкIэ Iуа егъэджа-
кIуэ гумызагъэр 1979 гъэм ира-
гъэблэгъащ Нарткъалэ дэт 
курыт школ №5-м. ЯпэщIыкIэ 
Риммэ еджапIэм и унафэ-
щIым гъэсэныгъэ лэжьыгъэ-
хэмкIэ и къуэдзэ къалэныр 
 ирихьэкIащ, иужькIэ еджапIэм 
и директору ягъэуващ. А къа-
лэныр пщэрылъ къыщыща-
щIам щыгъуэ Риммэ и ныб-
жьыр илъэс 30-м нэса къудейт. 
Ауэ зыми шэч къытрихьэртэ-
къым Щоджэнхэ Хьэсэнрэ 
 Таунрэ япхъу, Хьэсанэ Хьэж-
мурид ущиякIуэу зиIа Риммэ 
дзыхь къыхуащIа IэнатIэр 
ныкъу саныгъэншэу зэрыри-
хьэкIынум.

Школ унафэщIу зэрылэжьа 
илъэси 4-м къриубыдэу Що-
джэ ным еджапIэр Аруан куейм 
щыпэрытхэм яхигъэхьэфащ, 
республикэм щынэхъыфIхэм 
яхригъэбжащ. Школым и гъэ-
сэнхэр цIэрыIуэ зэрыхъуар яб-
гъэдэлъ щIэныгъэм и закъуэ-
тэкъым, атIэ абыхэм спортми 
ехъулIэныгъэфIхэр къыщагъэ-
лъагъуэрт, етхуанэ гуащIэдэкI 
четверткIэ зэджэу щыта гъэма-
хуэ губгъуэ лэжьыгъэхэми щы-
пэрытт. Сыт хуэдэ къалэнми пэ-
лъэщыфырт ар зи пашэ гупыр. 
А лъэхъэнэм абы зэтриубла 
егъэджэныгъэ-гъэсэныгъэ лэ-
жьы гъэр лъабжьэ быдэ хуэ-
хъуащ школым икIи нобэр 
къыздэсым Щоджэным иIа 
Iуэху зехьэкIэр, цIыху хэтыкIэр я 
щапхъэу къокIуэкI.

Нэмысышхуэрэ хабзэрэ зы-

хэлъу, лэжьыгъэм и къызэгъэпэ-
щакIуэ хьэлэмэту, жыла гъуэ 
Iуэхухэри жыджэру дэзыгъэкIы-
фу зыкъэзыгъэлъэгъуа бзылъ-
хугъэ гуащIафIэр, партым и 
 Аруан район комитетым и уна-
фэкIэ, 1985 гъэм куейм и гъэ зэ-
щIакIуэ комитетым ягъэкIуащ. 
Абы и пщэ къралъхьащ испол-
комым и тхьэмадэм и къуэдзэ 
къалэныр.

А IэнатIэм сыт щыгъуи гукъы-
дэжышхуэ хуиIэу бгъэдэтащ 
Рим мэ. Абы и лэжьыгъэм къы-
зэщIиубыдэ унэтIыныгъэхэм 
ящыщт егъэджэныгъэ-гъэсэ-
ныгъэри, медицинэри, щэнхаб-
зэри, спортри, жылагъуэ зэгу-
хьэныгъэхэри, социальнэ дэIэ-
пы къуныгъэри, нэгъуэщIхэри.

Жэуаплыныгъэ лъагэ зыпылът 
абыхэм ящыщ дэтхэнэри икIи 
 Риммэ хузэфIэкIащ ахэр куейм 
тэмэму щызэтригъэувэну. Що-
джэным сыт щыгъуи игъэнэхъэ-
пащ щIэблэм щIэныгъэ еты-
нымрэ гъэсэныгъэ екIу яхэлъ - 
хьэ нымрэ, щытыкIэ гугъу ихуа 
бынунагъуэхэм ядэIэпыкъуным-
рэ абыхэм щапI сабийхэм защIэ-
гъэкъуэнымрэ. Лъэпощхьэпо 
куэд пыщIами, а Iуэхухэр цIы ху-
хэм я сэбэп хэлъу, хабзэм тету 
къызэгъэпэщыным и нэIэ тетащ 
а лэжьакIуэ пэрытым.

Апхуэдэу Щоджэным и цIэр 
 епхащ Нарткъалэ щыIэ «Нарт 
Хасэ» къэфакIуэ ансамблым и 
ехъулIэныгъэхэм, авиамодельнэ 
спорт лIэужьыгъуэм куейм зы-
щегъэужьыным. Ар жыджэру 
ядэлэжьащ хабзэхъумэ орган-
хэм, жылагъуэ зэгухьэныгъэхэм.

Бгырыс бзылъхугъэ гуа щIа-
фIэр и Iэужь дахэхэмкIэ цIэрыIуэ 
щыхъуащ Аруан щIыналъэм и 
мызакъуэу, республикэми. Ар 
илъэс зыбжанэкIэ лэжьащ Къэ-
бэрдей Адыгэ Хасэм и унафэ-
щIым и къуэдзэу. А къалэныр 
 игъэзащIэу, Риммэ жыджэру 
 хэтащ республикэм щекIуэкI жы-
лагъуэ гъащIэм.

Щоджэным зэфIиха апхуэдэ 
лэжьыгъэшхуэхэм къапэкIуащ 
къэрал, жылагъуэ гулъытэ ини. 
Абы къыхуагъэфэща цIэ лъа-
гэхэри, щIыхь, фIыщIэ тхылъ-
хэри, дамыгъэ лъапIэхэри я 
 щы хьэтщ къалэн къыхуащI дэт-
хэнэ Iуэхуми ар и гуи и пси хилъ-
хьэу, иригъэфIакIуэу зэ ры пэ-
рытам.

ЩыцIыкIум езыр зыщIапIыкIа 
лъэпкъ хабзэмрэ нэмысымрэ 
тетщ Риммэ и унагъуэри. Абы и 
къуэ закъуэ Заур и IэщIагъэкIэ 
дзэм еIэзэ дохутырщ, и нысэ 
 Залинэ кардиологщ. Абыхэм 
 къащIэхъуэ щIэблэм Риммэ и 
псэр ягъэгуфIэ, и гукъыдэжыр 
х агъахъуэ.

Егъэджэныгъэ-гъэсэныгъэ, 
со  циальнэ, жылагъуэ Iуэхухэм 
дап  щэщи жыджэру хэт, псэ къа-
бзэ зиIэ цIыху гуащIафIэ Що-
джэн Риммэ дохъуэхъу унагъуэ 
насып щымыщIэу, къыщIэхъуэ 
щIэблэмкIэ иIэ хъуэпсапIэхэр 
 къехъулIэу дунейм тетыну.

КЪАРДЭН  Маритэ.

 
Птам  ущIэмыфыгъуж.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ Маринэщ.

журналист, УФ-м и ТхакIуэхэми 
Журналистхэми я зэгухьэны-
гъэхэм хэт, КъБР-м щэнхабзэм-
кIэ щIыхь зиIэ и лэжьакIуэ Мот-
тае вэ Светланэ.

1944 гъэм къалъхуащ усакIуэ, 
КъБР-м и Къэрал саугъэтым и 
лауреат Къэшэж Иннэ.

1948 гъэм къалъхуащ уэрэ-
джыIакIуэ цIэрыIуэ, КъБР-м, 
КъШР-м я цIыхубэ артист Мэ-
ремыкъуэ Хъусен.

1958 гъэм къалъхуащ тхыдэ 
щIэныгъэхэм я доктор, УФ-м 
 профессиональнэ щIэныгъэмкIэ 
и IэнатIэм щIыхь зиIэ и лэжьакIуэ 
ТекIуий Мадинэ.

Дунейм и щытыкIэнур

   «pogoda.yandex.ru» сайтым 
зэ ри тымкIэ, Налшык пшэр 
техьэ-текIыу щыщытынущ. Хуа-
бэр махуэм градуси 9 - 10, 

жэщым градус 1 - 2 щыхъунущ.

Мазаем и 13,
тхьэмахуэ

Радиом и дунейпсо махуэщ
1908 гъэм къалъхуащ къэрал 

лэжьакIуэ, политик, Къэбэрдей 
АССР-м и Министрхэм я Советым 
и УнафэщIу 1951 - 1957 гъэхэм 
щыта Лъостэн Чэлимэт.

1945 гъэм къалъхуащ сурэтыщI, 
КъБР-м щэнхабзэмкIэ щIыхь зиIэ и 
лэжьакIуэ Гъыдэ Валерэ.

1954 гъэм къалъхуащ Израилым 
щыпсэу жылагъуэ лэжьакIуэ, дзэ 
къулыкъущIэу, Рихьэние  къуажэм 
щыIэ Адыгэ музейм и унафэщIу 
щыта Хъун Щэу къуий.

Дунейм и щытыкIэнур

   «pogoda.yandex.ru» сайтым 
 зэ ритымкIэ, Налшык уфауэ, 
 къешх-къесу щыщытынущ. Ма-

хуэм хуабэр градуси 2 - 3, жэщым 
щIыIэр градуси 3 - 2 щыхъунущ.

Мазаем и 14,
блыщхьэ

ЗэгуэкIуахэм я дунейпсо ма-
хуэщ 

Тхылъхэр саугъэт щIыным и 
дунейпсо махуэщ

1932 гъэм къалъхуащ эконо-
микэ щIэныгъэхэм я доктор, 
профессор, 1997 - 2000 гъэхэм 
Дунейпсо Адыгэ Хасэм и тхьэ-
мадэу щыта Акъбащ Борис.

1951 гъэм къалъхуащ КъБР-м 
промышленностымкIэ щIыхь    
зи Iэ и лэжьакIуэ, политик Атэ-             
лыкъ Анатолий.

1954 гъэм къалъхуащ техникэ 

щIэ ныгъэхэм я доктор, 
 КъБКъУ-м и профессор Батыр 
Умар.

1966 гъэм къалъхуащ «Совет-
ская молодежь» газетым жэуап 
зыхь и секретарь, КъБР-м щIыхь 
зиIэ и журналист Къардэн Ма-
ринэ.

Дунейм и щытыкIэнур
«pogoda.yandex.ru» сайтым зэ-
ри тымкIэ, Налшык уфауэ щы-
щы тынущ. Махуэм хуабэр гра-
дус 2 - 3, жэщым щIыIэр градуси 
4 - 3 щыхъунущ.





                         Адыгэ  хабзэ                         

ШыщIэ дунейм къытехьагъащIэр щагъэпскIкIэ, 
шыкIэр ятхьэщIыртэкъым. Ар зытехуэр шыр гъэ-
ритI щрикъу махуэхэрщ. ШыкIэтхьэщIкIэ зэджэ 
тхьэлъэIури къыщыдахыр абы щыгъуэщ: адыгэхэм 
хъуэхъуи теIуащ, Iэни епэсащ.

НОБЭР къыздэсым адыгэбзэм ехъумэ псэлъафэ 
гъэщIэгъуэн, «шыкIэтхьэщI хуэпщIаи» жиIэу. Шы 
 къащэхуам иращIэкI тхьэлъэIум шыкIэтхьэщIкIэ 
еджэу щытауэ жеIэ «Адыгэбзэ фразеологизмэхэм я 
псалъалъэм». Адыгэбзэм къыхэна псэлъафэм къра-
гъэкIыр куэдкIэ иужькIэ игъуэта мыхьэнэращ: хъе -
рым и IуэхукIэ цIыхушхуэ къызэхуэсам я бжыгъэр 
къызэрагъэлъагъуэ жыIэгъуэщ. Ауэ Iуэхум Iуэху 
хэлъщ, жаIэ. Псалъалъэм къыщыхьа мыхьэнэр нэхъ 
гъэ нэхуэн хуей хъуну къыщIэкIынщ. ШыкIэтхьэщI 
дауэ дапщэр зытеIукIар зи гугъу тщIыну шы 
хуэIухуэщIэрщ.

Жылэм пщIэ зыхуащIу дэс лIыжьхэр шыкIэтхьэщIыр 
щащI махуэм къызэхуашэсырти, лIыжь зэхэс хуа-
щIырт. Нэхъыжьхэм ящыщу зы жьакIуэ махъсымэб-
жьэр IэщIагъэувэрти, ягъэхъуахъуэрт. Хъуэхъур  
кIыхьу жаIэу щытауэ хъыбар щыIэщ, дэ къытлъэIэ-
сыжа мащIэр мыращ:

Ялыхь,
Нобэ дыщIызэхыхьа псэущхьэм
И ныбжьымрэ и гъуэгумрэ зэтес щIы,
И шыпэ здигъазэм хъерыр къикIыу,
И гупэр здиунэтIым кIэсыр щыбэу,
БэкIэ и дахэ яIуатэу,
КъикIуэт имыщIэу,
И гъуэгужь къехъулIэу,
ЛIы хуэщхьэпэщ, хужаIэу,
Уанэ хуэфащэщ, хужаIэу,
ХужаIэ псори дахэу
Тхьэм иригъэкIуэкI!
И шыкIэ мафIэ емыуэу,
Ихъу-илъ и хьэлу,
ХьэлыфIэу,
ФIыгъуэхуэлъэу,
И нэр здэплъэм и лъэр лъэIэсу,
КIэсу тесыр напэхуу,
Дахэм и хужьу,
Жьым и гухэхъуэу,
ЛIыхъуу мы шым шэсынур
Ежьэмэ и гъуэгу бзэпсу,
Ипс жэджэу,
И гъуэгу занщIэу,
Аужэдж и гъусэу,
Имыгъусэ къехъуапсэу,
Хъуэпсэгъуэ и бэ щIыгъуу,
Хъер къыдэхъуу,
Къуаншэ къемыхъулIэу,
ЛIэныгъэм пэжыжьэу,
Псэуныгъэм пэблагъэу,
ЩыIэкIэ иIэу
Бэрэ щыIэну дыхуолъаIуэ!
ШыкIэтхьэщIым траIуа хъуэхъубжьэ махъсымэм 

 хъуэхъу зыIэтар зэ хофыкI, къедэIуахэм къахурегъэ-
кIуэкI, бжьэр къызэрыIэрыхьэжу шым бгъэдохьэри, 
шыкIэм махъсымэм щыщ кърегъэжэх, къинар и фIа-
лъэ лъабжьэхэм щIекIэ. Мыращ шыкIэтхьэщI жыхуа-
Iэр. Мы шы хуэIухуэщIэ хабзэр щыкIуэдыжым, абы 
ехьэ лIауэ щыта псэлъафэмрэ Iуэхугъуэмрэ теужьы-
кIыжауэ аращ ищхьэкIэ къэдгъэлъэгъуа мыхьэнэри.

МахъсымэекIыхыр хъуэхъу зытеIуа дауэдапщэ хаб-
зэщ. ВакIуэдэкIым ещIэкIа хабзэ зыкъомым щыбо-
лъагъу ар. Уегупсыс зэрыхъунумкIэ, шыкIэтхьэщIыр 
шым и утыку щыпэрышэ хуэIухуэщIэщ.

Илъэс, илъэсрэ ныкъуэрэ нэхърэ нэхъыбэ мыхъуа 
шыр иджыри шыщIэу ябжырт. А ныбжьым фIамы-
гъэкIыу трагъахуэрт дамыгъэтедзэри. «Пасэу теб-
дзэмэ, пасэу пкърывыкIыжынщ» жаIэрти, арат зытра-
щIыхьыр. Дамыгъэтедзэ махуэр щытрагъахуэр гъэрэ 
щIырэ зэрызэхэкIрэ махуэ плIыщI дэкIа иужькIэщ. 
 Дамыгъэтедзэр бадзэуэгъуэр къэмысу зэфIагъэ-
кIырт, гъэмахуэ шылэр шым егуэуа мыхъун щхьэкIэ, 
жаIэрти. Ар къызыхэкIыр шым игъуэта уIэгъэм е 
екIуэнкIэ шынагъуэ щыIэм (хуабаем, гъудэбадзэм) 
пэIэщIэ хуащIыну зэрыхущIэкъухэрат. Дамыгъэте-
дзэм хабзэ гъэщIэгъуэн куэд пылъщ. Абы и гугъур 
лъэпкъ щIэныгъэм шэщIауэ щызэпкърызыхар тхы-
дэдж Ехъутэныдж Хьэсэнщ.

Дамыгъэтедзэр къыщыдах махуэм къуажэм щыщ 
нэхъыжь зытхух къызэхуашэсырти, Iуэхур щекIуэкIыну 
щIыпIэм кърашалIэрт. Дамыгъэ тедзэныр пщэд-
джыжьыпэм ирагъажьэрти, жьауэгъуэджэ хъухункIэ 
екIуэкIырт. ХабзэмкIэ тезыдзэн хуейр шыр зейм и 
 къуэшщ е и унэкъуэщ щIалэщ, ауэ а Iуэхум хуэIэзэхэр 
къыщрашалIи щыIэт. Ехъутэныдж Хьэсэн зэритхым-
кIэ, дамыгъэр тезыдзэм и Iэпкълъэпкъ пщыкIутIыр 
зэхуэдэу, лъхугъэ иIэу, мыкуэсэуэ, Iэщ гъэхъуным 
хуэIэижьу щытын хуейщ. Дамыгъэ тедзэкIэ лIэужьы-
гъуитI щыIащ: зыр - шыр ираудрэ дамыгъэр традзэу, 
адрейр - зэфIэту традзэу. Апхуэдэу ящIэу щIыщы там 

ЗекIуэ хъуэхъухэмрэ
шы хуэIухуэщIэхэмрэ

и щхьэусыгъуэр Ехъутэныджым шым и бэшэчагъым 
ирепх. Шым и пIалъэ фIыуэ щыгъуазэ, Тыркум хыхьэ 
Узун-Яйлэ щIыналъэм къыщыхъуа Идарей Фаикъ 
къызэрыджиIамкIэ, лъхукъуэлIым дамыгъэр шым 
щытридзэкIэ игъэукIурийрт, уэркъышым дамыгъэр 
зэфIэту традзэу щытащ: щыту тумыдзэмэ - уэркъыш-
къым. ИтIанэ гурыIуэгъуэ мэхъу Ехъутэныджым и 
лэжьыгъэм къыщихь «Щолэхъур зэрыкIуэдыжар да-
мыгъэтедзэм къыщащIащ», «Щыту тумыдзэмэ - що-
лэхъукъым» псэлъафэхэр.

Дамыгъэ тхыпхъэ пхыбзыкIар зытет щэкIыр псыф 
ящIырти, куафэм траубгъуэрт, итIанэт дамыгъэр 
къыщыхагъэжьыкIыр. Шыбзым дамыгъэр и пхэ-
щIыщхьэм и лъахъшапIэм, хакIуэм и лъагапIэм тра-
дзэу щытащ. Дамыгъэр зэрытрадзэу уIэгъэм шэ 
фIэIуа, шху гуащIэ, шатэ, тхъу гъэвэжа хуэдэхэр ща-
хуэрт. Узым игъэундэрэщхъуа шыр хуабэщIыпс Iус 
ирагъафэрт. ХуабэщIыпсыр хъудыр гуащIэпс пIа-
щIэщ, и гур къызэфIэмылIэн, и лъым и зекIуэкIэр 
зэтеувэжын папщIэ шым хущхъуэгъуэу ирахьэлIэу. 
Зрилъэфыхьу щытмэ, кIыщ уадэ цIыкIукIэ шым и 
лъэIэгъуэм мащIэу теIунщIэхэрт, фIалъэ лъэдиймрэ 
псэлъынтхуэмрэ зэлъагъэIэсырт, шыр ягъащтэрти, 
ирагъэлъырт. Апхуэдэ щIыкIэкIэ шым и гур зэрагъэ-
гъуэтыжырт.

Дамыгъэр зэрытрадзэм кIэлъыплъу щыса нэхъыжь-
хэм Iуэхур къезыхьэлIа щIалэхэр зыпэрыс Iэнэм къра-
шалIэрти, абыхэм ехъуэхъухэрт, псалъэ дахэ жраIэрт. 
Дамыгъэтедзэ хъуэхъу куэд щыIэщ. Абыхэм ящыщщ 
мыр:

Ялыхь,
Гъэ дызытехьэр тхуэмэхуэн щIы,
Угъурлы щIы,
ЩIылъэу дызытетыр щхъуантIэу,
Уафэу дызыщIэтыр къащхъуэу,
Бий диIэхэмкIэ дыщхъуэдзэу,
ЩIасэу диIэхэм гузэрыдзэ едмыгъэщIу,
Ди Iэ къихьэмкIэ гуапэу,
Ди щIалэхэр узыншэ щIы,
Ди дахэхэр гукъеуэншэ щIы,
Жылэр бэIутэIуншэ щIы,
Уи бэлыхьым щыхъумэ!
Ялыхь,
Я Iэщ къэхъумэ,
Я Iэщыр гъэузыншэ,
Дамыгъэр зытрадзам яхуэщын щIы,
Амыщ и Iэщын палъэу къыщIэгъэкI,
Насыпшэсхэу къыщIэгъэкI,
ЗэдыщIэкIыу хъер кIуапIэ щIы!
Дамыгъэтедзэ хъуэхъубжьэр Iубыгъуищ мэхъу. 

ЯпэщIыкIэ хъуэхъуар бжьэм хоIубэри, итIанэ ижьым-
кIэ щытым хуеший; бжьэм къигъэзэжа иужькIэ, нэ-
хъыжьым дамыгъэтедзэм хэта щIалэхэм ящыщ зым 
ар хуегъэфащэ. Джылахъстэнейхэм дамыгъэтедзэр 
IэнэкIэ яублэ, Iэщым гунэщIу ухыхьэ хъунукъым, 
жаIэри. Узун-Яйлэ ис хьэтыкъуейхэм Iэнэр нобэ хуэ-
дэм ягъэуврэ пщэдей хуэдэм езы дамыгъэтедзэр 

къыдахыу щытащ. ЩIалэм къыIэщIагъэува бжьэм 
хуэфащэ пщIэ хуищIу иригъэгъэзэжа иужькIэ, тхьэ-
лъэIу мэжаджэ бзыгъэрэ шхуIэфI фалъэрэ нэхъы-
жьым етIуанэу хуеший. Дамыгъэтедзэ тхьэлъэIум ны-
шыпхъи хэтщ, шхын зэблэхри щыбэщ, ауэ хэхауэ абы 
и шхыныгъуэ епэсар мэжаджэмрэ шхуIэфIымрэт. И 
гъэхьэзырыкIэм теухуауэ мэжаджэм цIэ зэхуэмыдэ 
игъуэтырт: Бахъсэн псыхъуэ дэсхэм пхъэхуей мэжа-
джэ жаIэу, Шэджэм псыхъуэ дэсхэм пхъафэ мэжа-
джэ жаIэу щытащ. Абазэ мэжаджэкIэ зэджэм и гъэ-
хьэ зырыкIэм хуэдэщ ищхьэкIэ зи цIэ къитIуахэм я 
пщэ фIыкIэри.

Дамыгъэтедзэ Iэнэм IыхьэхэгъэкI жаIэри нэгъуэщI 
зы хабзи хэлъщ. Зедмыгъэукъуэдиищэу къедбжэ-
кIынщ дамыгъэтедзэ Iэнэм и цIэкIэ хагъэкI Iыхьэ лIэу-
жьыгъуэхэр: нэхъыжь Iыхьэ, анэш Iыхьэ, фызабэ 
Iыхьэ, зеиншэ Iыхьэ, гъукIэ Iыхьэ, дахэ Iыхьэ, емыгъэз 
Iыхьэ.

Шы хуэIухуэщIэ хабзэхэр абдеж зэ щызэпоу, шыр 
гъэрих ирикъухункIэ. «Пщым и щауэр гъэрихым 
мэшэс» жери зы едзыгъуэ хэтщ Iэпэрыбжэ къеб-
жэкIым. Гъэрих щрикъум ирихьэлIэу жылэр щызэ-
хуэсу дауэдапщэшхуэ зэхохьэ. Щыпэдэшщ абы 
зэреджэу щытар. Мыбдежт япэ дыдэ шыр утыку щра-
шэр, шым и пIалъэ зыщIэхэм абы и фIагъымрэ и 
щыщIагъэхэмрэ къыщрагъэIуатэр, зекIуэш хъунрэ 
мыхъунрэ е гъуэгуш къудейуэ къэнэнрэ щызэхагъэ-
кIыр. ИкIэм-икIэжым, щыпэдэшым и мыхьэнэри 
аращ: шым зекIуэ щэну хэлъыр къыхэгъэщынрат.  Абы 
щхьэкIэ зэпеуэ, джэгукIэ куэд ирагъэкIуэкIырт. Къы-
хэжаныкIам зекIуэшыцIэр теIукIырт, ар зейм абдеж 
щIалапщIэ (шыфI тын жызыIи щыIэщ), хуагъафа-
щэрт, хэти бгъэрыщIэ, хэти джэрыщIэ, хэти нал, хэт 
сыт хузэфIэкIми иратырт. Щыпэдэшым хъуэхъу Iэнэ 
епэсащ, ауэ абы теIуа хъуэхъу ттхыжыну къыдэхъу-
лIакъым.

Абы иужькIэ шым шэсынум ерыщу абы зекIуэш 
къызэрыхищIыкIыным зыхуигъасэрт. «Чы щIыкIэ 
къыумыгъэшар бжэгъу хъумэ, къэгъэшыжыгъуейщ» 
жаIэ, дауи, иджы къэса шым шыфI и щэн зыкъом 
хэмылъу хъунукъым: мэзым и курыкупсэм гуры-
гъуазэу укъыхишыжыныр, гъуазапIэм (зекIуэ дыдым) 
укъришэлIэжыныр, и жэрыр зэтес щIыныр, цIаху-
цIэуи уанэ зэщIэлъуи зэхуэдэу гъуэгур кърихьэлIэныр, 
мэкъумылэ хэхам тет зэпыту егъэсэныр.

ЗекIуэлIкIэ зызылъагъуж щIалэм и пщэрылъ нэ-
хъыщхьэхэм ящыщ зыт пщэдджыжь нэхумыщ зэIэ-
пыт къэс и шыр псафэ дишыныр, игъэпскIыныр. 
ЗэрыжаIэмкIэ, пщэдджыжьыпс диям еса шым 
щIыфэт хытхыр хиныжырт, псыхьам хуэдэу хъурт. 
ЖэщкIэ шыр хэгъэпщынри пщэрылъ цIыкIукъым, 
IуэхугъуитI къызэфIегъэкI: япэр - шыр зы хъуэкIуэн 
мардэ тоувэ, нэгъуэщIу жыпIэмэ, ишхым и мащIэмрэ 
и куэдымрэ зэтес ещI; етIуанэр - шы за-
къуэрыутIыпщыр сакъ ещI, мыгущтэгулэу зэры-
щытын хуейм хуегъасэ.

«ЛIымрэ шымрэ дыхьэзырщ» жаIэу щIалэхэм хъы-
бар къыщаткIэ, щыпэшэсым и гъуэ хъуащ жаIэри, 
иджыри зэхыхьэ ящI. Щыпэшэс тхьэлъэIур зыхуэ-
гъэпсар лIымрэ шымрэ зэрызэзэгъар, шым зекIуэш 
къарууэ игъуэтар зыхуэдэр зэхэгъэкIынырщ. Къуажэ 
хэгъуащхьэм деж жылэр къыщызэхуосри, шыгъэджэ-
гу тафэкIэ еджэу щIыпIэ куэд хэхауэ щыIащ-тIэ, абдеж 
щыпэшэс зыщI щIалэхэмрэ Iэдэжу яIыгъ яшхэмрэ 
 къокIуалIэ. Ахэр зи пащхьэ иувэ нэхъыжьыфIхэм 
 псалъэ пехьэжьэ щIалэхэм къыхуащI, дахэ къыжраIэ, 
хъуэхъу хуаIэт. Апхуэдэ хъуэхъу куэд ди нобэм къэ-
сащ.

Щыпэшэс зыхуащIыну щIалэр пщIантIэм къы-
щыдэкIкIэ, щыпэшэсым и щыпэ хъуэхъур къыжезыIэр 
фызыжь нэхъыжьщ: ар хуагъэфэщэнкIэ мэхъу анэш-
хуэми, лъэпкъым щыщ пхъужьми, фызабэми. Нэхъ 
зытрагъахуэу щытар фызабэрщ. «Фызабэ хъуэхъурэ 
гыбзэрэ» жаIэ. И хъуэхъур щиухкIэ фызабэ цIыхубзым 
шыкIэрыщIэ шым къыхуещI, матэ хьэлыуэ къыдыщIе-
гъури, щIалэр къыдегъэкI. Фызабэ хъуэхъур ипэжы-
пIэ кIэ хъуэхъу-тебжэ жыхуаIэхэм ящыщщ. Абы и щап-
хъэщ мыр:

Дотэнэхур хуарэ къазым мэшэс,
ПкIатэ-лъатэщ,
Дыгъэ-мазэм дотэдж,
ДжакIуэр зымыщIэщ,
Хы щIыб щызоплъэ,
Хуарэ пцIэгъуэплъыр япэ шэсым къегъэIэдэж,
Хьэм и жагъэр гъунэ хуэмыхъуу къафIокIуэ,
И щыпэ шэсым хьэри бгъэри къылъэмыщIыс,
Дарий самэм и шыбг Iэдэжхэр еухуэ,
ЕтIуанэ шэсым сэху-сэплъ зи нэкIухэр кIэсу къегъэс,
Куэду къэпхьмэ, хьэблэ кIыхь ухъунщ,
МащIэ къэпхьмэ, хьэблэ кIагуэ ухъунщ,
Сэрэ хэлъэфхэр зи Iэщэ,
Дыщэч илъэфахэр зи Iэпщэ,
Дзэшхуэр зыущийр зи джатэ,
Зи джатэпэм мастэр Iулъэлъ,
Куэд пылъэлъмэ, шуукIэ мин бгъэщтэнщ,
ТIэу пылъэлъым, шыкIэ мин бгъэубзэнщ,
Уи Бзуукъуэ домбеякъ дамышэ,
Зыкъыппэзыши шы cаугъэт химых,
Зэхэзых уи бжэщхьэIу къобакъуэ,
Уи жэмищэр Ищхьэкъалэм щебгъащэщ,
Къощэурэ пщыгъэр къафIэпхьынщ,
Iэщэр къыщащтэм лIы IэпщитI щIэмыхьэ,
Дзэшхуэр мыхьэкъуэу тхузошэ,
УешалIакIуэу жылэ бий ущымышхэ,
Узыщымышхи жылэ куэд щымыIэ.

ТАБЫЩ Мурат.

Пекин щекIуэкI ЩIымахуэ 
Олимп джэгухэр зэрыщIи-
дзэрэ япэу махуэку кIуам 
Урысей Федерацэм и атлет-
хэр медалыншэу къэнащ, 
абыхэм пэгъунэгъу дыдэ 
 хъуа пэтми. 

ПСОРИ зэхэту ягъэджэгуат 
медаль комплекти 8. Ди къэ-
ралым и спортсменхэм еп-
лIанэ увыпIэу 2 къахьащ - 
лыжницэ Непряевэ Ната-
льерэ IэжьэмкIэ эстафе-
тэмрэ. 

Абы ипэкIэ, мазаем и 9-м, 
шорт-трекымкIэ метр 1500-м 
и финалым хэта цIыхуипщIым 
я зэпеуэ гугъум домбеякъ 
 медалыр «къыщыхитхъащ» 
Со чэ-2014 Олимп джэгухэм я 
чемпион Елистратов Семён. 

Олимп джэгухэм я медал-
хэм пэгъунэгъу дыдэ хуэхъуат 
километри 10-м къыщызэдэ-
жахэм яхэта Непряевэр. Арщ-
хьэкIэ домбеякъ къэзыхьам 
ар къыкIэрыхуащ секунд 0,1-
кIэ. 

Дуней псом и иджырей чем-
пион Урысей Федерацэм и 
фристайлистхэм къехъулIа-
къым лыжэ акробатикэмкIэ 
зэ хьэзэхуэхэр. Уеблэмэ, кIэух 
зэпеуэхэм ахэр нэсыфакъым. 

Апхуэдэ дыдэу, Iэжьэ спор-
тымкIэ эстафетэми медал-
хэм пэгъунэгъуу щыта ди 
спортсменхэм я зэфIэкIыр еп-

 ХХIV ЩIымахуэ Олимп джэгухэм къыщахьа 
медалхэр (мазаем и 12-м ирихьэлIэу)

Къэралыр

1.Норвегие
2.Германие
3.Швецие
4.Австрие
5.США
6.Нидерландхэр
7.Китай
8.Урысей Федерацэ

Дыщэу

6
6
5
4
4
4
3
2

Дыжьы-
ну

3
3
2
6
5
4
3
4

Домбея-
къыу
5
0
2
4
1
1
0
6

Псори
зэхэту

14
9
9
14
10
9
6
12

Иужь махуэхэм дыкъокIуэтэх

лIанэ увыпIэм къыщыувы-
Iащ. 

КёрлингымкIэ Урысейм и 
Олимп Комитетым и цIыхубз 
командэр зэхьэзэхуэм зэры-
щIи дзэу къыщыхагъэщIащ 
Америкэм и Штат Зэгуэтхэм        
я лIыкIуэхэм - 3:9. ЦIыху-
хъухэм я гупыр етIуанэ зэIу-
щIэм 7:4-уэ Китайм текIуащ. 

ЩIымахуэ Олимп джэгухэм 
я еханэ махуэм екIуэкIа зэ-
хьэзэхуэхэм иужькIэ офици-
альнэу щымыт къэралхэм я 
медаль зэпеуэм Урысей Фе-
дерацэм и атлетхэр зыкIэ 
 къеIэбхри, ебгъуанэ увыпIэм 
къыщызэтеувыIащ. 

Махуэр медалыншэу къы-
зэрырахьэлIам и мызакъуэу, 
ди спортсменхэр къызэре-
кIуэ тэхам щхьэусыгъуэ хуэ-
хъуащ иджыри къэс текIуэ-
ныгъэ зимыIа США-м зы-
къызэрызыкъуахар. Махуи-
тIым къриубыдэу абыхэм 

дыщэ медалищ зыIэрагъэ-
хьэри, Урысей Федерацэм и 
атлетхэм ящхьэщыкIащ. 

Пекин щекIуэкI ЩIымахуэ 
Олимп джэгухэр зэрыщIи-
дзэрэ медаль бжыгъэхэмкIэ 
япэ ита ди къэралыр мэрем 
махуэм ирихьэлIэу еплIанэ 
хъуащ. Австрием медаль 13, 
Норвегиемрэ Канадэмрэ 12 
яIэу Олимпиадэм и ебланэ 
махуэм техьащ. 

Дыгъуасэ зэхэта зэхьэ зэ-
хуэхэм Большунов Алек-      
сандр дыжьын медалыр къы-
щихьащ. Фигу къэдгъэ кIы-
жынщи, Пекин щекIуэкI 
Олим пиадэм ар чемпион щы-
хъуакIэщ. ЩIымахуэ Олимп 
джэгухэм къыщахьа медаль 
бжы гъэхэмкIэ (6!) абы къыпэ-
лъэ щын лыжник зэкIэ щыIэ-
къым. Абы и фIыгъэкIэ, гуп 
зэ пеуэм и таблицэм ди атлет-
хэр зыкIэ къыщыдэIэбеи-
жащ. 

ГугъэфIхэр уагъэщI хок-
кеймкIэ Урысей Федерацэм и 
командэ къыхэхам. Ди щIа-
лэхэм япэ зэIущIэм Швейца-
рием и хоккеистхэр 1:0-у ха-
гъэщIащ. КъыкIэлъыкIуэм, 
мазаем и 11-м, 2:0-у ахэр Да-
нием текIуащ. Очкоих къэ-
зыхьа ди къэралым и хокке-
истхэр, и чэзу къэмысу,  ЩIы-
махуэ Олимп джэгухэм я кIэух 
зэ пеуэхэм нэсащ. 

Пекин щекIуэкI зэхьэзэхуэм 
бжьыпэр щаубыдащ Норве-
гием и спортсменхэм. Абы-
хэмрэ Германием икIахэмрэ 
дыщэ медалу хырых зыIэ ра-
гъэ хьащ, арщхьэкIэ сканди-
навхэм домбекъыу яIэр хуэ-
дитхукIэ нэхъыбэщ. 

ЖЫЛАСЭ  Замир. 

Дызэрыт илъэсым къриубыдэу ди республикэм щызэра-
гъэпэщыжынущ автомобиль гъуэгухэм ящыщ куэд. Гулъы-
тэ нэхъыбэ хуащIынущ жылагъуэм мыхьэнэшхуэ щызиIэ 
 социальнэ IуэхущIапIэхэм уахуэзышэхэм. КъызэрабжамкIэ, 
лэжьыгъэхэр щрагъэкIуэкIынущ псори зэхэту километри 
100-м щIигъу зи кIыхьагъ апхуэдэ гъуэгухэм.

ДИ республикэм и курыт школ 19-м уахуэзышэ гъуэгухэр зэ-
рагъэпэщыжауэ щытынущ гъэ еджэгъуэщIэр, 2023 - 2024 лъэ-
хъэнэщIэр, щаублэну бжьыхьэм ирихьэлIэу. АсфальтыщIэ-                 
хэр зытелъ апхуэдэ гъуэгухэр яIэнущ Налшык къалэ, Анзорей, 
Псыхъурей, Къубэ-Тэбэ, Псыншокъуэ, Жэмтхьэлэ, Джэрмэн-
шык, Светловодскэ, Дзэлыкъуэкъуажэ, Шордакъ жылэхэм. А 
гъуэгухэм щекIуэкIыну зэгъэпэщыжыныгъэ лэжьыгъэхэм хо-
хьэ езыхэри абыхэм къепхауэ машинэхэми лъэсырызекIуэхэ-
ми я шынагъуэншагъэр къызэзыгъэпэщ псори къэгъэ щIэ-
рэщIэжыныр: зэпрыкIыпIэхэр зэгъэпэщыжыныр, светофо-
рыщIэхэр гъэувыныр, гъуэгу Iуфэхэм къэщIыхьхэр егъэу-
вэкIыныр, гъуэгум дамыгъэхэр тедзэныр, нэгъуэщIхэри.

Налшык къалэр къапщтэмэ, абы щызэрагъэпэщыжынущ 
еджапIэ нэхъыщхьэу щым: КIуэкIуэ Валерэ и цIэр зезыхьэ 
Къэбэрдей-Балъкъэр къэрал мэкъумэш университетым, Кав-
каз  Ищхъэрэм  гъуазджэхэмкIэ и къэрал институтым, Бгы 
 лъагэ геофизикэ институтым - уахуэзышэ автомобиль гъуэгу-
хэр. Апхуэдэ лэжьыгъэхэр щекIуэкIынущ СпортымкIэ республи-
кэ уардэунэм, гимназием, курыт школитхум, сабий гъэса-
пIищым епха гъуэгухэм. АсфальтыщIэхэр зэрытралъхьэнум 
къыдэкIуэу, абыхэм лампI инхэр зыфIэдза пкъохэр щагъэувы-
нущ, къедза лъэс лъагъуэхэр зэрагъэпэщыжынущ, лъакъуэ-
рыгъажэ гъуэгухэри автобус къэувыIэпIэхэри гулъытэншэ 
ящIы нукъым.

Зэгъэпэщыжыныгъэ лэжьыгъэхэм хиубыдэу, Анзорей 
 къуажэм и автомобиль гъуэгу нэхъыщхьэр зыхуей хуагъэзэжы-
нущ. Абы зэрепх жылэм дэт курыт школыр, сабий гъэ сапIэу тIу. 
А IуэхущIапIэхэм екIуалIэ сабийхэмрэ ныбжьы щIэхэмрэ шы- 
нагъуэншагъэ къахузэгъэпэщыным хуэщIауэ щытынущ гъуэ-
гум тралъхьэну IэрыщI щхьэдэхыпIэ цIыкIухэр. Абыхэм нэхъ 
къызэтрагъэувыIэнущ хуабжьу зекIуэ автомашинэхэр.

Апхуэдэ лэжьыгъэхэр щрагъэкIуэкIынущ Къубэ-Тэбэ жылэ-
ми. КъищынэмыщIауэ, а къуажэм и гъуэгу нэхъыщхьэм свето-
форхэри щагъэувынущ, гъуэгу Iуфэми пхъэшыкъухэри щы-
хасэ-нущ.

Дзэлыкъуэкъуажэ, Шордакъ, Жэмтхьэлэ, Светловодскэ 
 къуажэхэм щызэрагъэпэщыжыну гъуэгухэр йокIуалIэ а щIы-
пIэхэм щыIэ профтехучилищэм, пэщIэдзэ школым, спорт еджа-
пIэм, щэнхабзэмкIэ унэм, сабий гъэсапIэ зыбжанэм.

Гъуэгу лэжьыгъэхэр зэфIагъэкIынущ и чэзум икIи фIагъ                      
лъагэ яIэу. Апхуэдэ къэрал гулъытэр зыхуэунэтIар цIыхухэм, 
псом хуэмыдэу школакIуэхэм, шынагъуэншагъэрэ тыншы-
гъуэрэ къахузэгъэпэщынырщ.

ТАМБИЙ  Линэ.

ШколакIуэхэм я
шынагъуэншагъэмрэ

тыншыгъуэмрэ

КъБР-м мэракIуащхъуэм 
(голубикэ) нэхъ пасэу щра-
гъэубыда щIыгум нэ гъабэ 
гектар 50 къыхагъэ хъуащ. 

ИУЖЬРЕЙ илъэсхэм 
мэракIуащхъуэм ящыщу ди 
рес пуб ликэм хуабжьу зыщы-
зыужь мэракIуащхъуэм про-
мыш леннэ мыхьэнэ иIэ 
 хъуащ. Ар нэгъабэ гектари 
106-м нэблагъэм трасащ. 
 КъехьэлIэжыгъуэм къызэри-
гъэлъэгъуамкIи, абы ди щIыр 
фIыуэ йозэгъ икIи щобагъуэ,

КъэкIыгъэм кIэлъыплъ 
 ха      дэгъэкIхэм зэрыжаIэмкIэ, 
абы и ефIэкIыныгъэхэм           
ящы щщ а лъэпкъыгъуэр хьэ-
пIацIэхуэлъэу зэрыщы мы-
тыр, узыфэ зэмылIэужьы-
гъуэхэм ящыпхъумэн пап щIэ 
хущхъуи ехьэлIэн зэрыхуэ-
мейр.

ГъэщIэгъуэныр аращи, 
Урысейм и ищхъэрэ 
щIыналъэ хэм фIэкIа щыхъуу 
щытакъым мэракIуащхъуэр. 
Иджы ар щобагъуэ щIыпIэ 

МэракIуащхъуэр
ягъэбагъуэ

 нэхъ        хуабэхэм ящыщу къа-
лъытэ Къэбэрдей- Балъкъэрми. 
Мэ ракIуэгъэкI зэгухьэныгъэхэм 
я мызакъуэу, ар яфIэфIу хасэ 
 хъуащ къуажэдэсхэми. Абыхэм 
ящыщ куэдым я уней хадэхэр, 
дызэсэжа пхъэщ хьэ мыщхьэ 
лIэужьыгъуэхэм  къа  дэкIуэу, 
ягъэдахэ мэракIуащхъуэм и 
пхъэщхьэмыщхьэ щIы хупс -
хэм.

 НАФIЭДЗ  Мухьэмэд.

Китайм щекIуэкI ЩIымахуэ 
Олимп джэгухэм дыщэрэ 
дыжьынрэ къыщызыхьа 
Большунов Александр.

Елистратов Семён


